
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 572 13-10-2026-ല്‍ മറുപടിയ്ക്ക്

സംസ്ഥാനത്തിന്റെ വൈദ്യുതി ആവശ്യകതയും ആഭ്യന്തര ഉല്‍പ്പാദനവും

ചോദ്യം ഉന്നയിച്ച അംഗങ്ങൾ

ശ്രീ. പി. മമ്മിക്കുട്ടി

മറുപടി നൽകിയ മന്ത്രി

ശ്രീ. സണ്ണി ജോസഫ്

(വൈദ്യുതി, പരിസ്ഥിതി - പാർലമെന്ററികാര്യ

വകുപ്പ് മന്ത്രി)

(എ)  കഴിഞ്ഞ അഞ്ച് വർഷത്തെ സംസ്ഥാനത്തിന്റെ വൈദ്യുതി ആവശ്യകതയും ആഭ്യന്തര

ഉല്‍പ്പാദനവും വര്‍ഷം തിരിച്ച് വിശദമാക്കാമോ;നിലവില്‍ എത്ര കമ്പനികളില്‍ നിന്നും സര്‍ക്കാര്‍

വൈദ്യുതി വാങ്ങുന്നുണ്ട് എന്നും ഓരോ കരാറിലും യൂണിറ്റിന് നല്‍കുന്ന ശരാശരി നിരക്ക് എത്രയെന്നും

വിശദമാക്കാമോ;

മറുപടി: നിലവില്‍ വൈദ്യുതി നല്‍കുന്ന നിലയങ്ങളുടെ/ കമ്പനികളുടെ വിശദ വിവരങ്ങള്‍

അനുബന്ധമായി ചേര്‍ക്കുന്നു.

കഴിഞ്ഞ അഞ്ചു വർഷത്തെ സംസ്ഥാനത്തിന്റെ വൈദ്യുതി ആവശ്യകതയും ആഭ്യന്തര ഉൽപ്പാദനവും

വർഷം തിരിച്ച് ചുവടെ ചേർക്കുന്നു.

വര്‍ഷം ആഭ്യന്തര ഉല്‍പ്പാദനം വൈദ്യുതി ആവശ്യകത (മില്യണ്‍

യൂണിറ്റ് )

2021-22 10814 31234

2022-23 8258 31608

2023-24 6569 30939

2024-25 9492 27742

2025-26 10517 26609

(ബി)  സംസ്ഥാനത്ത് വൈദ്യുതി നിയന്ത്രണം ഏര്‍പ്പെടുത്തിയിരിക്കുന്നത് ദിവസത്തില്‍ എത്ര

തവണയെന്നും എത്ര സമയം വീതമാണെന്നും വ്യക്തമാക്കാമോ; വൈദ്യുതി നിയന്ത്രണം എന്ന് വരെ

തുടരുമെന്ന് വ്യക്തമാക്കാമോ;

മറുപടി: സംസ്ഥാനത്ത് ജൂൺ, ജൂലൈ, സെപ്തംബര്‍ മാസങ്ങളിലെ ചില ദിവസങ്ങളില്‍ 15 മുതൽ 25

മിനിറ്റ് വരെ ഒന്ന് മുതൽ രണ്ടു തവണ വരെ പീക്ക് ലോഡ് മാനേജ്‌മെന്റിന്റെ ഭാഗമായി വൈദ്യുതി



നിയന്ത്രണം ഏർപ്പെടുത്തേണ്ടതായി വന്നിട്ടുണ്ട്. വൈദ്യുതി നിയന്ത്രണം സെപ്തംബര്‍ മാസം 30-ന്

അവസാനിച്ചിട്ടുണ്ട്. ഒക്ടോബർ മാസം വൈദ്യുതി നിയന്ത്രണം ഏര്‍പ്പെടുത്തിയിട്ടില്ല.

(സി)  വൈദ്യുതി നിരക്ക് വര്‍ദ്ധിപ്പിക്കേണ്ട സാഹചര്യം സംസ്ഥാനത്ത് നിലവിലുണ്ടോ;

വിശദമാക്കുമോ;

മറുപടി: സംസ്ഥാനത്തെ വിവിധ വിഭാഗങ്ങളിൽപെടുന്ന ഉപഭോക്താക്കളുടെ വൈദ്യുതി ചാർജ്

നിർണയിക്കുന്നതിനുള്ള അധികാരം വൈദ്യുതി നിയമം 2003-ലെ 45, 62, 86 എന്നി വകുപ്പുകൾ

പ്രകാരം സംസ്ഥാന വൈദ്യുതി റെഗുലേറ്ററി കമ്മീഷനില്‍ നിക്ഷിപ്‌തമാണ്. ഇപ്രകാരം നിക്ഷിപ്തമായ

അധികാരം ഉപയോഗിച്ച് 05.12.2024-ൽ പുറത്തിറക്കിയ താരിഫ് ഉത്തരവ് പ്രകാരമാണ്

ഉപഭോക്താക്കളിൽ നിന്ന് നിലവിൽ വൈദ്യുതി ചാർജ് ഈടാക്കി വരുന്നത്. ടി ഉത്തരവു പ്രകാരം

2026-27 സാമ്പത്തിക വർഷത്തിൽ വൈദ്യുതി ചാർജ്‌ജിനത്തിൽ യാതൊരുവിധ വർദ്ധനവും

വരുത്തിയിട്ടില്ല. നിലവിലുള്ള താരിഫ് ഉത്തരവിന്റെ കാലാവധി 31.03.2027-ൽ അവസാനിക്കും.

പുതിയ താരിഫ് നിർണയിക്കുന്നതിനുള്ള നടപടി ക്രമങ്ങളുടെ ആദ്യ പടിയെന്ന നിലയിൽ താരിഫ്

നിർണ്ണയ റെഗുലേഷന്‍സിന്റെ കരട് കമ്മീഷൻ പ്രസിദ്ധീകരിക്കുകയും അതിന്മേൽ പൊതു

തെളിവെടുപ്പ് നടത്തുകയും ചെയ്തിട്ടുണ്ട്. എന്നാൽ റെഗുലേറ്ററി കമ്മീഷൻ അന്തിമ റെഗുലേഷന്‍

വിജ്ഞാപനം ചെയ്തിട്ടില്ല. താരിഫ് റെഗുലേഷന്‍ പ്രസിദ്ധപ്പെടുത്തുന്ന മുറയ്ക്ക് വിശദമായ അപഗ്രഥനം

നടത്തി താരിഫ് പുനർനിർണിക്കുന്നതിനുള്ള ശുപാർശകൾ റെഗുലേറ്ററി കമ്മീഷൻ മുമ്പാകെ

സമർപ്പിക്കേണ്ടതായിട്ടുണ്ട്.

(ഡി)  ഷൊര്‍ണ്ണൂര്‍ നിയോജകമണ്ഡലത്തില്‍ നിലവില്‍ പ്രവര്‍ത്തിക്കുന്ന ട്രാന്‍സ്ഫോമറുകളുടെ എണ്ണം

എത്രയെന്നും അവയില്‍ കാലപ്പഴക്കമുള്ളവ എത്രയെന്നും വ്യക്തമാക്കാമോ;

മറുപടി: ഷൊർണ്ണൂർ നിയോജകമണ്ഡലത്തിൽ നിലവിൽ പ്രവർത്തിക്കുന്ന ട്രാൻസ്ഫോര്‍മറുകളുടെ

എണ്ണം- 832 .

15 വര്‍ഷത്തില്‍ കൂടുതല്‍ കാലപ്പഴക്കമുള്ളവ - 272 എണ്ണം.

(ഇ)  പുരപ്പുറ സൗരോര്‍ജ്ജം പദ്ധതിയുടെ ഭാഗമായി സംസ്ഥാനത്ത് ദിനംപ്രതി എത്ര വൈദ്യുതിയാണ്

ലഭിക്കുന്നതെന്ന കണക്ക് ലഭ്യമാക്കാമോ?

മറുപടി: ഇപ്പോൾ ദിനംപ്രതി ലഭിക്കുന്ന സൗരോര്‍ജ്ജ വൈദ്യുതി 5.95 MU ആണ്.

സെക്ഷൻ ഓഫീസർ

